
U IME REPUBLIKE SRPSKE !


Osnovni sud u Šamcu, sudija Arfan Aboudil, kao sudija pojedinac, uz sudjelovanje zapisničara Dragane Pavlović u krivičnom predmetu protiv optuženog D. T., sina I., nastanjen na adresi N. S. kbr. [...], opština Š., zbog počinjenog krivičnog djela Nasilje u porodici ili porodičnoj zajednici iz člana 190. stav 1. Krivičnog zakonika Republike Srpske, a po potvrđenoj optužnici Okružnog javnog tužilaštva Doboj broj: Т15 0 КТ 0038759 24, od 28.02.2024. godine, nakon održanog ročišta za razmatranje izjave o priznanju krivnje i izricanju krivično pravne sankcije, u prisutnosti OJT Doboj tužioca Gorana Rubila, optuženog D. T. te oštećenog I. T., dana 28.02.2025. godine donio je i javno objavio:

P R E S U D U

OPTUŽENI D. T., sin I. i majke R. rođena M., rođen [...] godine u T., nastanjen u mjestu N. S. kbr. [...], opština Š., pismen, završio osnovnu školu, neoženjen, po nacionalnosti Srbin, državljanin BiH – RS, JMB: [...],

KRIV JE 
ŠTO JE:

[bookmark: _Hlk150421120]Dana 06.02.2024. godine, u vremenu od 20:30 do 21:00 časova u mjestu N. S., opština Š., došao do svoje porodične kuće u alkoholisanom stanju te drskim i bezobzirnim ponašanjem ugrozio duševno spokojstvo i tjelesni integritet svoga oca I. T., tako što je galamio na njega i vrijeđao ga te u jednom trenutku uzeo dva kuhinjska noža koja su se nalazila na sudoperi u kuhinji i krenuo prema svome ocu I., koji je pobjegao napolje iz kuće, nakon čega je uslijedila prepirka između osumnjičenog i njegovog oca, a kada je krenuo sa noževima prema svome ocu I. T., u namjeri da se odbrani I. mu je uspio izbiti iz ruku jedan od kuhinjskih noževa, tako što ga je metalnom šipkom udario po ruci, 

	dakle, primjenom nasilja i prijetnjom da će napasti na život ili tijelo, ugrozio spokojstvo i tjelesni integritet člana svoje porodice,

čime je učinio krivično djelo Nasilje u porodici ili porodičnoj zajednici iz člana 190. stav 1. Krivičnog zakonika Republike Srpske. 

te mu se na osnovu istoga zakonskog propisa a uz primjenu člana 52. i člana 62. KZ RS i člana 293. ZKP-a RS izriče

USLOVNA OSUDA

KOJOM SE OPTUŽENOM D. T. ZA POČINJENO KRIVIČNO DJELO NASILJE U PORODICI ILI PORODIČNOJ ZAJEDNICI IZ ČLANA 190. STAV 1. KRIVIČNOG ZAKONIKA REPUBLIKE SRPSKE UTVRĐUJE

KAZNA ZATVORA U TRAJANJU OD 6 (ŠEST) MJESECI

Koja se kazna neće izvršiti ako optuženi u roku od 1 (jedne) godine po pravosnažnosti presude ne počini novo krivično djelo.

Na temelju čl. 108. st. 3. ZKP-a RS oštećeni I. T. se sa imovinsko – pravnim zahtjevom upućuje na parnicu.

Na temelju čl. 99. st. 1. ZKP-a RS optuženi se oslobađa plaćanja troškova krivičnog postupka i isti padaju na teret budžetskih sredstava suda. 
 
O b r a z l o ž e nj e

Okružno javno tužilaštvo u Doboju podnijelo je ovome sudu optužnicu broj: Т15 0 КТ 0038759 24, od 28.02.2024. godine, protiv optuženog D. T. sina I., nastanjen  na adresi N. S. kbr. [...], opština Š., zbog počinjenog krivičnog djela Nasilje u porodici ili porodičnoj zajednici iz člana 190. stav 1. Krivičnog zakonika Republike Srpske.

Osnovni sud u Šamcu potvrdio je optužnicu dana 01.11.2024. godine.

Nakon potvrđivanja optužnice, a u skladu sa članom 243. i 244. Zakona o krivičnom postupku Republike Srpske, sud je pozvao optuženog da se izjasni o priznanju ili poricanju krivnje za djelo koje mu se optužnicom stavlja na teret.  

Na ročištu za prethodno saslušanje održanom dana 10.02.2025. godine, optuženi je izjavio da priznaje krivnju za počinjeno krivično djelo za koje se tereti optužnim aktom.

Sud je u skladu sa navedenim zakazao i dana 28.02.2025. godine održao ročište za razmatranje izjave o priznanju krivnje optuženog i izricanju krivično – pravne sankcije.

Na predmetnom ročištu tužitelj Goran Rubil je izjavio da u konkretnom slučaju iz dokaza koji su uloženi u sudski spis i priznanja optuženog nesporno proizlazi da je isti kriv za krivično djelo koje mu je optužnicom stavljeno na teret, na način kako je to činjenično i pravno opisano u samoj optužnici te je predložio sudu da optuženog proglasi krivim, kazni u skladu sa zakonom, pri tome vodeći računa o svim olakšavajućim i otežavajućim okolnostima na strani optuženog.

Na predmetnom ročištu optuženi je u cijelosti ostao kod izjave da priznaje izvršenje krivičnog djela koje mu se stavlja na teret optužnim aktom te da se kaje za učinjeno djelo.

U vezi sa navedenim i sam oštećeni I. T. na pitanje suda u vezi imovinsko – pravnog zahtjeva i gonjenja krivičnog postupka se izjasnio da ne postavlja imovinsko – pravni zahtjev niti traži krivično gonjenje optuženog te je istakao da je optuženi bolestan, da nema novčanih sredstava i da predlaže da se isti što blaže kazni. 

Prije prihvaćanja izjave o priznanju krivnje, sud je u smislu čl. 245. st. 1. ZKP-a RS ispitao optuženog na okolnosti koje su u navedenom članu naznačene.

Nakon ovakve provjere sud je stekao uvjerenje da je optuženi izjavu o priznanju krivnje dao  dobrovoljno, svjesno i sa razumijevanjem te da je bio upoznati sa mogućim posljedicama, uključujući i posljedice vezane za imovinsko pravni zahtjev i troškove krivičnog postupka.

Sud se uvjerio da je optuženi razumio da se izjavom o priznanju krivnje odriče prava na suđenje te da je izjava o priznanju krivnje nedvosmislena.

Nakon toga sud je izvršio uvid u materijalne dokaze koji su prikupljeni protiv optuženog i to: [...].

U skladu sa navedenim sud je cijenio dokaze u vidu Izvještaj PS Šamac o počinjenom krivičnom djelu broj: KU-6/24 od 13.02.2024. godine, podnesen protiv D. T., Zapisnik PS Šamac o ispitivanju osumnjičenog D. T. od 07.02.2024.  godine, Zapisnik PS Šamac o saslušanju svjedoka – oštećenog I. T. od 07.02.2024. godine, Zapisnik PS Šamac o saslušanju svjedoka R. T. od 07.02.2024. godine, Zapisnik o uviđaju PS Šamac broj: 15-3/01-43/24 od 06.02.2024. godine, Zapisnik PS Šamac o pregledu lica broj: 15-3/01-7/24 od 06.02.2024. godine, Zapisnik PS Šamac o pretresanju broj: 15-3/01-7/24 od 06.02.2024. godine, Izvještaj PS Šamac o izvršenom pretresanju lica bez naredbe broj: 15-3/01-7/24 od 06.02.2024. godine te utvrdio da se događaj desio dana 06.02.2024. godine, u vremenu od 20:30 do 21:00 časova u mjestu N. S., opština Š., kada je optuženi došao do porodične kuće u alkoholisanom stanju te najprije galamom vrijeđao oštećenog te u jednom trenutku uzeo dva kuhinjska noža koja su se nalazila na sudoperi u kuhinji i krenuo prema svome ocu I., koji je pobjegao napolje iz kuće, nakon čega je uslijedila prepirka između njih, a kada je krenuo sa noževima prema svome ocu I. T., u namjeri da se odbrani I. mu je uspio izbiti iz ruku jedan od kuhinjskih noževa, tako što ga je metalnom šipkom udario po ruci i time spriječio daljnje radnje optuženog.

Cijeneći dokaze u vidu Dopis PS Šamac Centru za mentalno zdravlje Šamac, broj: 15-3/01-230-198/24 od 07.02.2024. godine, Procjena rizika PS Šamac u slučaju prijave nasilja u porodici broj: 15-3/01-230-198/24 od 07.02.2024. godine, Socijalna anamneza Centra za socijalni rad Šamac za D. T. broj: 03-544-9/24 od 19.02.2024. godine, Obavještenje Opšte bolnice „Sveti apostol Luka“ Doboj broj: 1150-3/24 od 15.02.2024. godine, sud je utvrdio da je o događaju obaviješten Centar za mentalno zdravlje Šamac, da je PS Šamac procijenila da postoji srdni rizik o ponavljanju nasilja u porodici te da je sačinjena socijalna anamneza iz koje je vidljivo da su porodični odnosi poremećeni, konfliktni, optuženi kao i njegov brat A. su narušenog psihičkog zdravlja i pacijenti Centra za mentalno zdravlje u Šamcu te da je nakon događaja optuženi uz pomoć sestre S. smješten i radi u D.. Optuženi je u periodu od 07.02.2024. godine do 15.02.2024. godine bio smješten u Bolnicu „Sveti apostol Luka“ Doboj.

Cijeneći dokaze u vidu Zapisnik PS Šamac o alkotestu za lice D. T. broj: No. 055543 od 06.02.2024. godine sud je utvrdio da je optuženi u vrijeme izvršenja djela bio pod utjecajem alkohola od 1,88 g/kg.

[bookmark: _Hlk188601231]Cijeneći dokaze u vidu Nalaz i mišljenje Službe hitne medicinske pomoći Šamac, JZU Dom zdravlja Šamac za D. T. od 06.02.2024. godine, Izvještaj JZU Dom zdravlja Šamac o kvalifikaciji povrede za D. T., broj: 512/24 od 06.02.2024. godine sud je utvrdio da je optuženi prilikom izvršenja djela zadobio lake tjelesne povrede,

Cijeneći dokaz u vidu Službena zabilješka PS Šamac broj: 15-3/01-052-1-156/24 od 06.02.2024. godine, Službena zabilješka PS Šamac broj: 15-3/01-052-1-157/24 od 06.02.2024. godine, Službena zabilješka PS Šamac broj: 15-3/01-052-1-152/24 od 16.02.2024. godine, Službena zabilješka PS Šamac broj: 15-3/01-052-1-154/24 od 06.02.2024. godine, Službena zabilješka PS Šamac broj: 15-3/01-052-1-162/24 od 07.02.2024. godine, Službena zabilješka PS Šamac broj: 15-3/01-052-1-160/24 od 07.02.2024. godine, sud je utvrdio da su po prijavi postupali zaposlenici PS Šamac, utvrdili činjenično stanje na terenu i o istim sačinili službene zabilješke, da je optuženi lišen slobode i saslušan te da je hospitalizovan u bolnicu u Doboju.

Cijeneći dokaz u vidu Potvrda PS Šamac o lišenju slobode broj: 15-3/01-7/24 od 06.02.2024. godine, Prava lica lišenog slobode PS Šamac broj: 15-3/01-7/24 od 06.02.2024. godine, Potvrda PS Šamac o otpustu lica lišenog slobode broj: 15-3/01-7/24 od 07.02.2024. godine, sud je utvrdio da je optuženi lišen slobode dana 06.02.2024. godine u 21:30 sati, da je upoznat sa svim svojim pravima te da je otpušten dana 07.02.2024. godine u 17:05 sati.

Nakon dane izjave od optuženog te uvida u izvedene dokaze sud je objavio da prihvata izjavu o priznanju krivnje optuženog budući da je nesporno utvrdio da je izjava o priznanju krivnje optuženog u saglasnosti sa svim izvedenim dokazima o strane tužilaštva te da su nesporno ispunjeni uslovi za prihvatanje izjave o priznaju krivnje pa je u skladu sa čl. 245. st. 2. ZKP-a RS, zakazao pretres za izricanje krivično pravne sankcije.

Dakle, nakon ocjene svih dokaza pojedinačno i u međusobnoj vezi sud je utvrdio da kod ovih dokaza nema nikakvih protivrječnosti te da se u radnjama optuženog stiču sva bitna obilježja predmetnog krivičnog djela, za koje krivično djelo ga je sud i oglasio krivim.

Prihvatajući spomenute dokaze optužbe te dovodeći u vezu te materijalne dokaze sa izjavom o priznanju krivnje optuženog, sud je zaključio da je optuženi počinio krivično djelo Nasilje u porodici ili porodičnoj zajednici iz člana 190. stav 1. Krivičnog zakonika Republike Srpske, na način opisan u izreci presude. 

Prilikom odlučivanja o vrsti i visini krivične sankcije sud je optuženom cijenio kako olakšavajuće tako i otežavajuće okolnosti te je od olakšavajućih okolnosti uzeo priznanje čime je bitno skratio trajanje postupka i kajanje djela, da optuženi nije osuđivan, da oštećeni nije tražio krivično gonjenje niti naknadu štete te da je porodična situacija u kući od ranije narušena i teška i da je optuženi lošeg zdravstvenog stanja, dok je od otežavajućih okolnosti cijenio da je djelo izvršio pod dejstvom alkohola, stoga je sud optuženom za učinjeno krivično djelo izrekao uslovnu osudu u vidu kazne zatvora u trajanju od 6 (šest) mjeseci koja se kazna neće izvršiti ako optuženi u roku od 1 (jedne) godine po pravosnažnosti presude ne počini novo krivično djelo.

Sud optuženom nije izrekao novčanu kaznu kao prvobitno predviđenu čl. 190 stavom 1.  Krivičnog zakonika Republike Srpske iz razloga što je cijenio da optuženi sa relativno niskim primanjima nije u mogućnosti da plati novčanu kaznu ukoliko bi mu se ista izrekla te da izrečena uslovna osuda obzirom na otežavajuću okolnost u vidu alkoholisanosti prilikom izvršenja djela adekvatna težini počinjenog krivičnog djela i stepenu krivične odgovornosti optuženog te se osnovano može smatrati da će se i ovom osudom postići svrha kažnjavanja shodno čl. 43. KZ RS.

U odnosu na troškove postupka, sud je optuženog kao lice sa niskim novčanim prihodima oslobodio plaćanja troškova krivičnog postupka i isti padaju na teret budžetskih sredstava suda. 
  
     Zapisničar:                                                                                                 S u d i j a:
Dragana Pavlović                                                                                        Arfan Aboudil


POUKA: Protiv ove presude žalba nije dopuštena obzirom da su se stranke na zapisnik suda odrekli prava žalbe na odluku suda te je presuda pravosnažna danom donošenja tj. dana 28.02.2025. godine.
